
U Zenici, u hotelu „Zenica“, je u periodu od 30. do 1. 7. 2016. godine održana prezentacija Projekta
registracije nekretnina. Prezentacija je prvi dan bila namijenjena javnim pravobraniocima, službenicima iz
općinskih službi za geodetske, imovinskopravne poslove, prostorno uređenje i građenje, rukovodiocima
zemljišnoknjižnih ureda te predsjednicima građanskih odjeljenja kantonalnih sudova, i to za sve općine
Zeničko-dobojskog i Srednjobosanskog kantona.

Drugi dan prezentacije je bio namijenjen predstavnicima poreznih ureda i ispostava, kantonalnih
ministarstava, notarima i advokatima s područja Zeničko-dobojskog i Srednjobosanskog kantona.

Aktivnosti i značaj Projekta prisutnima je prezentirao gosp. Muris Ajanović, konsultant za katastar, a
prisutnima su se obratili i gosp. Ivan Lesko, konsultant za katastar, gđica Slađana Katić, konsultantica za
zemljišnu administraciju, gđa Dijana Brkić, rukovoditeljica Zemljišnoknjižnog ureda Općinskog suda u
Tešnju, te gosp. Dino Aličić, rukovoditelj Zemljišnoknjižnog ureda Općinskog suda u Zavidovićima,
svatko s aspekta svog područja aktivnosti u Projektu.



Svrha prezentacije je da se široj grupi učesnika u implementaciji Projekta predstave aktivnosti Projekta,
kao i ključna pitanja koja se odnose na njihovo područje djelovanja. Tako se, tokom prezentacije,
govorilo o obavezama općina u implementaciji Projekta (ovjera prijavnih listova, diobenih planova,
provođenje lokalne kampanje, dostava dokumentacije ZK uredu), ulozi javnih pravobranitelja i njihovu
uključivanju u postupcima uspostavljanja zemljišne knjige, ulozi notara, poreznih ureda, kao i o drugim
značajnim pitanjima.

